
”134”-mut saaffiginnittarnerit suli amerliartorput 

PAARISA-p Meeqqat Inuusuttullu Oqarasuaataanut ”134”-mut saaffiginnittarnerit 
pillugit naatsorsuinerata takukippaa, saaffiginninnerit 28%-inik, tassalu 964-init 
1234-nut amerlanerulersimasut. 
2006-imi naatsorsuinerit katikkaanni saaffiginnissimanerit marloriaammik 
amerlassuseqalersimasut takuneqarsinnaavoq. 2007-imi oqaloqatiginnilluni 
siunnersuinerit 26 %-imik amerlisimanerat takuneqarsinnaavoq. 
 
Amerlasuut paasissutissanik piniarlutik imaluunniit sianeraluarlutik suli 
siunertaminnik apuussinatik oqarasuaammik ilisiinnarlutik ”134”-imut 
sianertaraluartut meeqqat inuusuttullu amerlasoorpassuit siunnersortinit 
ikiorserneqartarput. 
2007-imi oqaloqatiginnilluni siunnersuinerit affaat sinnerlugit amerlassuseqartut 
tassaapput niviarsissat 18-it inorlugit ukiullit siunnersorneqarnerannut tunngasut, 
siunnersuinerilli sisamaagaangata ataaseq nukapissamik imaluunniit angummik 
siunnersuinerusarput. 
 
2007-imi saaffiginnissutigineqartuni imminorneq, persuttaaneq, kinguaassiuutitigut 
innarliineq, aanngajaarniutinik atornerluineq kiisalu qinngasaarineq 
saaffiginninnermut tunngaviunerpaasarput. Siunnersuilluni oqaloqatiginninnerit 
affaat sinnerlugit amerlassuseqartut ajornartorsiutinut taakkununnga 
tunngasuupput. 
 
Amerlasuutigut ajornartorsiutit arlariit ataatsikkut saqqummertarneri 
maluginiarneqarpoq. Tassani persuttaanermi ajornartorsiuteqarnermi 
aanngajaarniutinik atornerluineq aamma kinguaassiuutitigut innarliinerit 
akuusarnerat taaneqaannarsinnavoq. 
 
Meeqqat Inuusuttullu Oqarasuaataat ”134” ukioq naallugu nal. 19.00 – 21.00 
ammasarpoq. 
 
 
  
  
Paasissutissat annertunerusut pissarsiariniarlugit uunga saaffiginnigit:  
Anita Johansen, PAARISA-mi siunnersorti .tlf. 34 66 76 / anij@gh.gl  

